
PANDUAN KURSUS

Panduan kursus disediakan untuk membantu pelajar memahami keperluan dan kandungan
kursus. Pelajar hendaklah sentiasa membaca dan merujuk bahagian panduan ini dengan telii
untuk membolehkan pelajar melengkapkan kursus dengan jaya.

Kursus EAP 3072 Metodologi Penyelidikan ini dirangka untuk memberikan pendedahan kepada
pelajar mengenai kaedah serta strategi melakukan penyelidikan. Kursus ini menyediakan wadah
untuk pelajar memahami kaedah dan strategi dalam melakukan penyelidikan yang boleh
digunakan semasa mereka berada di sekolah.

KUMPULAN SASARAN

Kursus ini ditawarkan kepada pelajar yang mengikuti Program ljazah Sarjana Muda Pendidikan
(Pendidikan Islam) bagi guru-guru di sekolah-sekolah menengah di Malaysia.

PERUNTUKAN MASA PEMBELAJARAN

Mengikut piawaian MQA, setiap jam kredit memerlukan pelajar memperuntukkan 40 jam
pembelajaran. Oleh itu, pelajar memerlukan 120 jam waktu pembelajaran. Anggaran agihan

waktu pembelajaran bagi kursus EAP 3072 ini adalah seperti jadual di bawah:

Jadual 1: Anggaran agihan masa pembelajaran EAP 3072

Bil. Aktiviti pembelajaran Jam pembelajaran
Bersemuka Tidak bersemuka

Tutorial 30

2. | Tutorial dalam talian - 30

3. | Membaca modul serta menyiapkan = 30
tugasan

4. | Video P&P melalui MyLMS - 30

Jumlah Masa Pembelajaran 120

HASIL PEMBELAJARAN KURSUS
Di akhir kursus ini, pelajar diharap akan dapat:

1. Memahami dan mengenalpasti konsep-konsep asas dalam amalan kaedah menjalankan
penyelidikan. (C1)

2.  Mengenali beberapa jenis kaedah penyelidikan yang kerap diamalkan oleh para penyelidik

pendidikan. (C2)

Menjelaskan kefahaman dalam membuat analisis data. (C3)

4. Mengumpul, menteriemah dan menintegrasikan maklumat soal selidik, membentuk dan
mengorganisasikan idea dan rumusan kajian dan seterusnya dapat menjelaskan maksud
setiap maklumat yang dianalisis. (C2, CS5 dan P2)

o

SINOPSIS KURSUS

Kursus ini akan memberi tumpuan khas kepada proses penyelidikan dari tahap awal mengenal
pasti masalah kajian hingga ke tahap menginterpretasi secara menyeluruh penemuan kajian.
Perbincangan mengenainya akan merangkumi tajuk-tajuk seperti jenis dan etika penyelidikan,

konsep dan unsur asas penyelidikan, reka bentuk kajian, persampelan, kaedah pengumpulan
data, pengujian dan pengukuran serta pemprosesan dan penganalisisan data. Selain daripada
itu, kaedah bagi penyediaan cadangan serta laporan kajian juga akan dibincangkan.

IS KANDUNGAN KURSUS

Kursus ini terbahagi kepada 10 tajuk. Kandungan keseluruhan kursus adalah seperti berikut:

Unit 1: Peranan dan Kepentingan Penyelidikan

Definasi penyelidikan adalah elemen asas untuk memahami apakah yang dimaksudkan dengan
penyelidikan saintifik, beberapa definasi telah dihuraikan dalam unit ini, dikuti kepentingan dan
peranan penyelidikan yang bertujuan memberi pendedahan secara umum kepada pelajar. Sikap
seorang penyelidik amatlah penting semasa menjalani penyelidikan, dengan demikian etika
dalam penyelidikan adalah sikap dan kebertanggungjawaban seseorang penyelidik yang mana
etika ini mesti disebatikan dalam membina jatidiri seorang penyelidik. Dengan demikian, menjaga
rahsia data kajian dan rahsia partisipan adalah tangungjawab seseorang penyelidik.

Unit 2: Penulisan Proposal Penyelidikan

Penyediaan kertas cadangan penyelidikan atau proposal mestiiah mengandungi komponen-
komponen seperti: tajuk kajian, latarbelakang dan permasalahan kgjian, matlamat kajian, Objektif
kajian, defenisi operasi kajian, skop kajian, kerangka teori, metodologi kajian, kajian literatur, carta
kajian. Setiap komponen-komponan di atas mempunyai definasi, reka bentuk dan ciri-ciri yang

perlu diteliti oleh penyelidik semasa penyediaan proposal penyelidikan.

Unit 3: Proses Penyelidikan o
Penyelidik semestinya melaluilima peringkat proses penyelidikan semasa menjalani kajiannya, 10@:
mengenal pasti masalah, mendapatkan / mencari maklumat, mengumpul data, menganalisis
data dan membuat rumusan. Penyelidikan seharusnya menggunakan kaedah-kaedah yang telah
disarankan seperti: Penyelidikan Eksperimen —iaitu dengan menjalani eksperimen terhadap sesuatu
perkara ataupun sampel, Penyelidikan Eksperimen-Quasi, iaitu satu penyelidikan yang melibatkan
variabel eksperimen dengan kumpulan intact yang dibentuk secara rawak, Penyelidikan Sejarah -
satu kajian tentang isu atau fenomena, Penyelidikan Ethnografi dan Penyelidikan Tinjauan. Pelajar
juga didedahkan dengan cara penulisan hasil projek penyelidikan yang betul yang memenuhi
kriteria sebuah penyelidikan serta cara menulis bibliografi yang tepat mengikut garis panduan
Universiti Sains Islam Malaysia (USIM).

Unit 4: Permasalahan Kajian dan Sorotan Literatur

Permasaalahan kajian dan sorotan literatur adalah dua elemen asas dalam penyelidikan
sebelum penyelidik menjalankan penyelidikannya, kedua-duanya membantu penyelidik untuk
mendapatkan idea bagaimanakah penyelidikan ini boleh dijalankan dan apakah komponen-
komponen penting yang perlu digunakan dalam penyelidikan. Permasaalahan kajian adalah
salah satu komponen penting yang membawa kepada lahirnya isu yang hendak dibincangkan,
manakala sorotan literatur juga penting untuk mendapatkan idea dan mengembangkan idea
mengikut kaedah atau metode yang bersesuaian dengan kajian. Sorotan literatur mempunyai
kaedahnya untuk memindahkan petikan ( kata-kata penulis / penyelidik).

Unit 5: Persampelan

Proses reka bentuk persampelan merupakan satu proses di mana kita membuat persampelan atau
memilih sampel yang baik. Terdapat beberapa perkara yang perlu diketahui dalam proses reka
bentuk persampelan seperti: populasi sasaran (target population), kerangka persampelan, teknik
persampelan, saiz sampel, proses persampelan (Pemilihan sampel yang diperlukan). Parameter
populasi penting dalam menentukan saiz sampel. Terdapat dua kaedah dalam pemilihan sampel -
(i) sampel kebarangkalian dan (ii) sampel bukan kebarangkalian. Dalam membuat persampelan,
kita mestilah memastikan semua ciri yang terdapat dalam sesuatu populasi itu diambil kira. Juga
beberapa teori persempelan akan digunakan bagi tujuan persampelan dalam penyelidikan.

Unit 6: Kebolehpercayaan dan Kesahan

Unit 6 mengemukakan dua konsep utama dalam penyelidikan: kebolehpercayaan dan kesahan
instrumen. Di sini pelajar diperjelaskan maksud kedua-dua konsep berkenaan. Pelajar juga
diperjelaskan kaedah dalam pengiraan kedua-dua statfistik berkenaan, di samping memahami
bagaimana kedua-dua statistik ini boleh mempengaruhi hasil dapatan kajian sekirannya data yang
diperolehi itu tidak mematuhi peraturan dalam pemilihan sampel yang dibuat. Persamaan dan
perbezaan antara keduanya juga diperjelaskan.

Unit 7: Kaedah Mengukur Perlakuan

Unit 7 menghuraikan kaedah mengukur perlakuan partisipan. Untuk membuat pengukuran yang
boleh dipercayai dan sah, maka kefahaman tentang skala, skala kadar, pemerhatian langsung
dan jenis-jenis skala item berganda diperjelaskan terlebih dahulu. Konsep instrumen atau borang
soal selidik diperjelaskan dengan sebaik mungkin. Instrumen yang baik akan dapat mengeluarkan
data yang tepat dari para partisipan. Lantaran itu, aspek-aspek penting dalam mendapatkan
maklumat dari borang soal selidik diperjelaskan dengan lebih mendalam.

Unit 8: Statistik Huraian dan Pemungutan Data

Unit 8 membincangkan tentang statistik huraian dan pemungutan data. Disini pelajar diperkenalkan
dengan jenis-jenis data, taburan dan penjadualan data, taburan kekerapan data berkumpulan,
kecenderungan memusat, keberubahan, pencongan, kutosis dan taburan normal. Di sini juga,
pelajar akan dapat memahami bagaimana data yang terkumpul itu dapat memberikan makna
bagi sesuatu sampel.

Unit 9: Kaedah Kualitatif

Unit 9 membincangkan tentang kaedah menjalankan kajian kualitatif di sekolah. Kaedah
pengumpulan data kaedah kualitatif dijelaskan. Temu ramah dari aspek cara-cara menjalankannya
telah dibincangkan termasuk elemen dalam temu ramah, juga telah dijelaskan kelebihan dan
kekurangan menjalankan temuramah. Di samping itu, kaedah membuat cerapan dan kumpulan
fokus juga diberikan perhatian. Manakala, kaedah kualitatif dari aspek etikanya, persampelannya,
kekuatan dan kelemahannya dan tidak ketinggalan perbezaannya dengan kaedah kuantitatif
yang kerap digunakan dalam membuat sesuatu penyelidikan disekolah-sekolah telah diperjelaskan.

Unit 10: Penyelidikan Eksperimen

Unit 10 membincangkan tentang kaedah menjalankan satu eksperimen sosial di sekolah. Unit ini
juga telah menjelaskan maksud penyelidikan eksperimen diikuti dengan jenis-jenis reka bentuk
eksperimen. Juga, menjelaskan dengan lebih mendalam tentang kelebihan menggunakan reka
bentuk eksperimen sebenar serta cara menjalankannya, disamping itu juga, diterangkan langkan-
langkah dan cadangan semasa menjalankan kajian eksperimen di sekolah.

Peranan dan
UNIT 1 > Kepentingan
Penyelidikan

Pada akhir pembelajaran unit ini, pelajar akan dapat:

1. Memahami definasi penyelidikan dan peranannya secara
umum.

2] Memahami etika sebagai seorang penyelidik.

5 Memahami apakah yang dimaksudkan dengan kerahsiaan
data kajian.

4. Mengetahui bagaimanakah seseorang penyelidik
melindungi partisipan.

1.0 | PENGENALAN

Dalam unit satu (1) ini pelajar akan diperkenalkan kepada penyelidikan secara mendalam dari
beberapa aspek yang berkaitan dengan penyelidikan, seperti: definisi penyelidikan, peranan dan
kepentingan penyelidikan, etika seorang penyelidik dalam penyelidikan, kerahsiaan data kajian
dan perlindungan partisipan.

1.1 | DEFINISI PENYELIDIKAN

Mc. Millan & Schumacher (1977) menyatakan bahawa penyelidikan merupakan satu proses
sistematik dalam mengumpul dan menganalisis data atau maklumat untuk tujuan-tujuan tertentu.
Manakala Kerlinger (1986) telah mengdefiniskan penyelidikan yang mirip kepada sains itu
adalah satu penyelidikan terhadap fenomena semula jadi yang dilaksanakan secara sistematik,
berempirikal, terkawal dan begitu kritikal berpandukan teori dan hipotesis tentang pertalian atau
kaitan yang diandaikan wujud di antara fenomena-fenomena berkenaan. Kesimpulan dari takrifan
tersebut bahawa penyelidikan itu adalah satu proses yang mempunyai pelbagai prosedur dengan
ciri-ciri tersendiri seperti: (i) ianya empirikal atau kualitatif (penekanan terhadap pemerhatian), (i)
bersistematik, (i) sah, (iv) boleh dipercayai dan (v) mempunyai pelbagai benfuk.

| 1.2 | PERANAN PENYELIDIKAN

Penyelidikan merupakan satu daripada proses mendapatkan iimu dan pengetahuan. IlImu dan
pengetahuan yang diperolehi daripada penyelidik maktab dan universiti dinamakan sebagai
pengetahuan penyelidikan saintifik atau penyelidikan. Antara sebab-sebab guru menjauhkan
diri daripada penyelidikan: (i) Kurang persediaan untuk membaca dan mentafsir dapatan
penyelidikan, (i) Mempunyai miskonsepsi bahawa tujuan penyelidikan adalah uqfuk mencari
kelemahan guru, (i) Guru berpendapat bahawa dapatan penyelidikan adalah tidak relevan

dengan dunia pengajaran sebenar dan (iv) Guru merasakan aktiviti penyelidikan tiada kaitan
dengan aktiviti pengajaran.

Pada hakikatnya penyelidikan hanya akan dapat dimanfaatkan apabila guru berjaya
mengenal pasti peranan dan tabii penyelidikan. Penyelidikan dapat memberi garis panduan
yang berguna untuk merancang kurikulum dan dapat membantu guru membuat keputusan yang
menyakinkan. Penyelidikan dapat meningkatkan tahap keyakinan guru dalam membuatsebarang
keputusan tentang pengajaran dan pembelajaran. Namun demikian, setiap penyelidikan tidak
dapat memberi jawapan kepada setiap permasalahan. Ini berlaku kerana terdapat beberapa
matlamat pendidikan mengambil masa yang panjang untuk dicapai.

Penyelidikan ini boleh dianggap satu proses mengumpul maklumat. Lantaranitu, lebih banyak
maklumat yang dapat dikumpulkan, maka lebih hampirlah kita kepada keadaan sebenarnya,
maka keputusan boleh dibuat dengan tepat. lanya merupakan satu keputusan maklumat pada
masa lalu. lanya juga merupakan satu integrasi atau himpunan maklumat dari setiap jenis insan.

D 13 | ETIKA DALAM PENYELIDIKAN

Penyelidikan yang hendak dikendalikan haruslah mempunyai beberapa peraturan atau etika yang
perlu dipatuhi agar partisipan atau pihak-pihak yang terlibat dalam penyelidikan berkenaan tidak
merasa diri mereka dipergunakan untuk sesuatu tujuan untuk kepentingan diri penyelidik tetapi
menjalankan satu kewdjipan untuk mencari satu kebenaraan demi untuk mempertingkatkan lagi
gaya hidup atau taraf pendidikan yang wujud pada masa kini.

